
Shri Jagadamba Stotram

శ్రీజగదమ్బాస్తోత్రమ్ 

వరదపురనివాసినీం నిరవధిసుఖరూపిణీమ్ ।
నిగమవనవిహారిణీం మునిజనజననీం భజే ॥ ౧॥

విమలహృదయగాహినీం విమలమతిసువాసినీమ్ ।
సకలవిభవధారిణీం మునిజనజననీం భజే ॥౨॥

విమలభజనసేవినీం త్వమితి తదసి బోధినీమ్ ।
భజకసుజనతోషిణీం మునిజనజననీం భజే ॥ ౩॥

చిదమలతనుశోభినీం సుకృతికుసుమమాలినీమ్ ।
సకలసుగుణసున్దరీం  మునిజనజననీం భజే ॥ ౪॥

నిజసుజనవిభూషణీం విమలవిరతిదాయినీమ్ ।
నిరవధిసుఖకారిణీం మునిజనజననీం భజే ॥ ౫॥

భజకభవవినాశినీం విషయం సుఖనివారిణీమ్ ।
సకలభయవిఘాతినీం మునిజనజననీం భజే ॥౬॥

సురనరపరిపాలినీమమృతసుఖసువర్షిణీమ్  ।
కుజనకుమతినాశినీం మునిజనజననీం భజే ॥ ౭॥

అశుభపదనివారిణీమశుభగతినిరోధినీమ్ ।
సకలశుభవివర్ధినీం  మునిజనజననీం భజే ॥౮॥

నిగమసుగమధర్మిణీం శ్రుతికృతిజనతారిణీమ్  ।
నిగమమతవితారిణీం మునిజనజననీం భజే ॥౯॥

అచలపదవిధాయినీమవిచలసుఖదర్శినీమ్ ।
సకలజనహితైషిణీం  మునిజనజననీం భజే ॥ ౧౦॥

శ్రీధరేణ  కృతం స్తోత్రం  విజయా దశమీదినే ।
యే పఠన్తి ముదా భక్త్యా తే నరా మోక్షభాగినః ॥ ౧౧॥
ఇతి శ్రీమత్  పరమహంసపరివ్రాజకాచార్య  సద్గురు  భగవాన్

1



శ్రీజగదమ్బాస్తోత్రమ్ 

శ్రీధరస్వామీమహారాజవిరచితం  శ్రీజగదమ్బాస్తోత్రం   సమ్పూర్ణమ్  ।
రచనాస్థానం  - వరదపుర

